
Oahpahus- ja dutkanlávdegotti árvalus Sámi giella,
kultuvra ja servodateallin – gelbbolašvuohta ja
rekrutteren mánáidgárddis, vuođđooahpahusas ja
alit oahpus birra

Stuorradiggái

Duogáš
Ráđđehus jahkásaččat bidjá ovdan jahkásaš ovddos

guvlui geahčči dieđáhusaid Stuorradiggái sámi giela,
kultuvrra ja servodateallima birra. 

Dál geigejuvvo vuosttaš geardde dieđáhus Stuorra-
diggái sámi giela, kultuvrra ja servodateallima birra mii
gieđahallá sihke gealbodárbbu mánáidgárddis, skuvllas
ja alit oahpus ja dutkamis ja mánáid, ohppiid, studeant-
taid ja bargiid rekrutterema buot dásiide oahppovuogá-
dagas.

Ráđđehus čujuha dasa ahte lea dárbu sámi gelbui,
namalassii buori gielddahálddašeapmái ja kulturádde-
jupmái, lassin dábálaš formála gelbui hui olu fágasurg-
giin ja olu surggiin servodagas nugo oahpahusas, dearv-
vašvuođas, riektelágádusas ja almmolaš hálddašeamis.
Oažžun dihtii positiiva ovdánanbonji sámegielaide, lea
rekrutteremis sámi mánáidgárdái ja skuvlii ja sámi giel-
laoahpuide ja oahpaheaddjioahpuide čoavddarolla.
Stuorradiggedieđáhus gieđahallá danne erenoamážit
dáid oahpposurggiid.

Dieđáhusas lea dilleválddahallan ja čujuha váldo-
hástalusaide oažžut eanet sámegiel giellageavaheddjiid.
Dát leat kompleaksa hástalusat mat gáibidit systemáh-
talaš áŋgiruššama máŋgga suorggis oktanaga. Dasto die-
đáhus válddaha proseassaid mat leat jođus, ja vuoruhu-

vvon áŋgiruššansurggiid mat sáhttet leat mielde lokte-
min sámegielagiid logu buot oahppomannolaga dásiin
ja loktet máhtu ja gealbbu sámi gielas ja kultuvrras.
Ráđđehusa vuoruhuvvon áŋgiruššansuorggit leat:
– buoridit diehtojuohkima vuoigatvuođaid ja vejo-

lašvuođaid birra
– buoridit sámi mánáid vejolašvuođa oažžut mánáid-

gárdefálaldaga
– dahkat ohppiide álkibun válljet oahpahusa sáme-

gielas
– loktet studeanttaid rekrutterema
– fállat buori kvalitehta ja buoret rámmaeavttuid

mánáidgárddi ja skuvlla oahpaheddjiid ja bargiid
gealboovdáneapmái

– nannet alit oahpu fága- ja dutkanbirrasiid
– fállat eanet olámuttolaš oahpuid alit oahpus
– ovddidit buoret máhttovuođu

Sámedikki jahkedieđáhus lea jahkásaš dieđáhusa
fásta mielddus, ja Sámedikki árvvoštallamat bohtet ieš
dieđáhusteavsttas. Nu go ovdal ge, de lea Sámediggi
leamaš mielde dánjagáš dieđáhusbarggus. Sámediggi
lea maid searvan árvaladdančoahkkimiidda. Sámedikki
árvalusat ja mearkkašeamit leat muhtun muddui heive-
huvvon dieđáhustekstii ja muhtun muddui biddjojuv-
von sierra vuollekapihttalii.

Ráđđehus lea mearridan ahte sámi giela, kultuvrra
ja servodateallima stuorradiggedieđáhusa 2024 fáddán
galgá leat álbmotdearvvašvuohta ja eallindilit sámi
guovlluin.

Lávdegotti meannudeapmi
L á v d e g o d d i  doalai rabas gulaskuddama áššis

cuoŋománu 24.b. 2023 masa gávcci ásahusa serve.
L á v d e g o d d i  lea maiddái ožžon čálalaš gulaskud-

danárvalusaid áššis. Gulaskuddanárvalusat leat olámut-
tus ášši siiddus stortinget.no siidduin.

Lávdegotti mearkkašeamit
L á vd e g o d d i ,  B a r g i i d b e l l o d a g a  m i e l -

l a h t u t ,  Jo r o d d  A s p h j e l l ,  S i g u r d  My r v o l l ,
L i s e  S e l n e s  j a  E l i s e  Wa a g e n ,  O l g e š b e l l o -
d a g a ,  M a r g r e t  H a g e r u p ,  K a r i - A n n e  J ø n n e s
j a  J a n  To r e  S a n n e r ,  G u o vd d á š b e l l o d a g a ,
M a r e n  G r ø t h e  j a  M a r i t  K n u t s d a t t e r  S t r a n d ,
O vd d á d u s b e l l o d a g a ,  H i m a n s h u  G u l a t i ,
S o s i a l i s t t a l a š  G u r u t b e l l o d a g a ,  G r e t e  Wo l d ,
R u o k s a d a ,  j o đ i h e a d d j i  H e g e  B a e  N y h o l t ,  j a
G u r u t b e l l o d a g a ,  A b i d  R a j a , čujuha dasa ahte dát
dieđáhus lea viđát stuorradiggedieđáhus jahkásaš
dieđáhusain sámi giela, kultuvrra ja servodateallima
birra maid ráđđehus bidjá ovdan. L á v d e g o d d i
mearkkaša ahte dánjagáš dieđáhus, Dieđ. St. 13 (2022–
2023), guovdilastá gealbbu ja rekrutterema mánáid-
gárddis, vuođđooahpahusas ja alit oahpus, ja dan lea
Máhttodepartemeanta bidjan ovdan. Sámedikki jahke-
dieđáhus čuovvu sierra mielddusin dieđáhusas. 

L á vd e g o d d i  háliida čujuhit bellodagaid miellah-
tuid mearkkašemiide lávdegotti árvalusas Prop. 57 L
(2022–2023) ođđa oahpahuslága birra, gč. Árv. 442 L
(2022–2023), ja gielda- ja hálddahuslávdegotti árvalusas
Prop. 58 L (2022–2023) Endringer i sameloven birra mii
maiddái máinnaša sámi gielaid, gč. Árv. 441 L (2022–
2023).

Rollat ja ovddasvástádus sámi gielaide 
oahpahussuorggis

L á v d e g o d d i  čujuha dasa ahte Máhttodeparte-
meanttas lea bajimus ovddasvástádus mánáidgárde-
suorggis, das maiddái ovddasvástádus ráhkkanahttit
láhkaárvalusaid ja hálddašit láhkamearrádusaid. Norg-
ga lága ja riikkaidgaskasaš geatnegasvuođaid mielde
stáhtas lea geatnegahtton ovddasvástádus sámi álbmo-
gii. Stáhtas lea bajimus ovddasvástádus das ahte oahp-
pit vuođđooahpahusas ožžot ollašuhttojuvvot vuoigat-
vuođa oahpahussii sámegielas beroškeahttá ás-
sanbáikkis, ja ahte oahpahus addojuvvo Máhttolokte-
ma/Máhttoloktema 2020 – Sámegiela oahppoplánaid
vuođul. Dat mearkkaša ahte stáhtas lea ovddasvástádus
mearridit lágaid ja láhkaásahusaid mat fuolahit geatne-
gasvuođaid, juolludit resurssaid iešguđet doaibmabi-
juid čađaheapmái, ja dasto vel gozihit doaimma. L á v -
d e g o d d i  čujuha dasto dasa ahte stáhtas lea ovddas-

vástádus alit ohppui, dása gullet dat golbma alit
oahppoásahusa main lea erenoamáš ovddasvástádus
sámegielas (UiT – Norgga árktalaš universitehta, Davvi
universitehta ja Sámi allaskuvla).

L á v d e g o d d i  háliida deattuhit ahte sámegielagat
buot servodatsurggiin leat dehálaččat vai sámegielat ain
bissot ealli giellan. Dan oktavuođas lea mánáid giel-
laoččodeapmi čoavddus sámegielaid ealáskahttimii.

L á v d e g o d d i  oaivvilda dieđáhusa bures ja vuđo-
laččat válddahit dili ja ovdanbuktit hástalusaid mat sá-
megielas leat buot dásiin oahpahussuorggis. L á v d e -
g o d d i  vuorjašuvvá, seamma láhkai go ráđđehus, go
váilot bargit geat hálddašit sámegiela, ja guorrasa dasa
ahte dát lea stuorra hástalus olles servodahkii, mii
maiddái ráddje vejolašvuođaid ollašuhttit bajimus giel-
lapolitihkalaš mihttomeriid. 

L á v d e g o d d i  háliida deattuhit ahte giella lea de-
hálaš oassi olbmo identitehtas ovttaskasolmmožin ja
álbmoga kultuvrras ja kultuvrralaš iden titehtas. Láhčit
dili nu, ahte sámi oahppit ožžot iežaset gielalaš vuoigat-
vuođaid fuolahuvvot, lea dehálaš oassi mánáidgárddi ja
skuvlla oahppabarggus.

L á v d e g o d d i  lea ovttaoaivilis ráđđehusain dárb-
bus koordineret doaibmabijuid eiseváldedásiid ja surg-
giid rastá guhkit áigge badjel. Buorre ovttasbargu gaskal
oahpahusásahusaid, gielddaid ja fylkkagielddaid lea
dárbbašlaš sihkkarastin dihtii positiivvalaš ovdáneami
boahttevaš jagiin.

L á v d e g o d d i  m e a r k k a š a  a h t e  R e g i o n a l
a n a l ys e  f o r  S a m i s k  o m r å d e  2 0 2 0  č á j e h a
s t u o r r a  o l m m o š l o h k o n j i e d j a m a  s á m i
g u o v l l u i n .  L á v d e g o d d i  háliida deattuhit ahte
maiddái ealli báikkálaš servodagat leat eaktun seailluhit
sámi kultuvrra.

L á v d e g o t t i  e a n e t l o h k u ,  B a r g i i d b e l l o -
d a g a ,  O l g e š b e l l o d a g a ,  G u o vd d á š b e l l o d a g a ,
S o s i a l i s t t a l a š  G u r u t b e l l o d a g a ,  R u o k s a d a  j a
G u r u t b e l l o d a g a  m i e l l a h t u t ,  mearkkaša ahte
davvisámegiella lea áitojuvvon giella, ja julev- ja mát-
tasámegiella ges lea duođalaččat áitojuvvon gielat,
UNESCO mielde. E a n e t l o h k u  oaivvilda dán dili leat
duođalažžan ja gáibida viiddes doaibmabijuid surggiid
rastá. E a n e t l o h k u  háliida deattuhit ahte rekrutteren
sámi mánáidgárddiide ja skuvlla ja sámi giellaoahpuide
ja oahpaheaddjioahpuide lea dehálaš jorgalahttit ovdá-
neami, nugo stuorradiggedieđáhus čilge.

E a n e t l o h ku  háliida váldit ovdan dan ahte sámi
giellalávdegoddi geigii NÁČ 2016:18 Váibmogiella
2016:s Máhtto- ja ođasmahttindepartementii ja Sáme-
diggái. Dat árvalii máŋggaid doaibmabijuid nannet sá-
megielaid. E a n e t l o h ku  čujuha dasa ahte máŋggat ár-
valusat čuovvoluvvojedje, ja oaivvilda dehálažžan sáht-
tit joatkit dáinna bargguin ovddos guvlui. 

L á vd e g o t t i  B a r g i i d b e l l o d a g a  j a
G u o vd d á š b e l l o d a g a  m i e l l a h t u t  čujuhit Hur-
dal-julggaštusa mihttomeriide ražastit sámegielaid ja
nationála sámi kulturloktema ovdii. 

L á vd e g o t t i  O l g e š b e l l o d a g a  j a  G u r u t b e l -
l o d a g a  m i e l l a h t u t  čujuhit dasa ahte Solberg-
ráđđehus, NÁČ 2016:18 Váibmogiela čuovvoleapmin,
álggahii dehálaš barggu nannet sámegielaid. D á t
m i e l l a h t u t  čujuhit dasa ahte Solberg-ráđđehusa
vuoruheamit dáhpáhuvve ovttasráđiid Sámedikkiin.
Lea dehálaš ahte álbmotválljen áirasiin Sámedikkis,
geat beaivválaččat leat lagat sámi giellageavaheddjiid,
leat doaibmavejolašvuođat ieža mearridit mat doai-
bmabijut leat dehálepmosat. Seammás d á t  m i e l l a h -
t u t  deattuhit dan ahte lea stuorraservodaga bargu ja
geatnegasvuohta leat mielde seailluheamen sámi gie-
laid ja kultuvrra buori láhkai. Lea mearrideaddji ahte
sámegielaid vuoruheapmi sihke lea mielde nannemin
fágabirrasiid ja lea ávkin eanemus lági mielde olb-
muide.

D á t  m i e l l a h t u t  mearkkašit ahte sámi giella ja
kultuvra gullet nannosit oktii. Sámi dáiddárat, kultur-
doaimmaheaddjit ja kulturásahusat leat mielde nanne-
min sámegielaid. D á t  m i e l l a h t u t  čujuhit dan okta-
vuođas dasa ahte Solberg-ráđđehus mearridii hukset
oktasaš vistti Beaivváš sámi nationálateáhterii ja ođđa
Sámi joatkka- ja boazodoalloskuvlii. Dát addá erenoa-
máš vejolašvuođa nannet sihke sámi giela ja kultuvrra.
D á t  m i e l l a h t u t  háliidit dasto deattuhit ahte lea hui
dehálaš guovdilastit digitála reaidduid seammás go
oahppoásahusat fertejit áimmahuššat sámi giellagud-
diid ja geavahit sin resursan oahpuin buot dásiin.

D á t  m i e l l a h t u t  mearkkašit ahte sámegielaid dil-
li lea iešguđetlágan iešguđet giellaguovlluin, ja ahte Sá-
mediggi lea álggahan barggu hábmet ovdánahttinpro-
grámmaid mátta- ja julevsámegiela várás ovttas ásahu-
saiguin guoskevaš giellaguovlluin. D á t  m i e l l a h t u t
oaivvildit dehálažžan nannet sajáiduvvan ásahusaid ja
leat mielde doarjumin nana gealbobirrasiid mat leat
buorrin olles sámi servodahkii, mii lea leavvan miehtá
riikka.

L á vd e g o t t i  O vd d á d u s b e l l o d a g a  m i e l -
l a h t t u  háliida deattuhit man dehálaš lea ahte mánáid-
gárddiin ja skuvllain leat bargit geain leat buorre
gealbu, mii dagaha ahte buot ožžot fátmmasteaddji ja
heivehuvvon pedagogalaš fálaldaga. Dát addá buore-
mus vuolggasaji ovdáneapmái, oahppamii, máhtestuv-
vamii ja loaktimii.

D á t  m i e l l a h t t u  háliida deattuhit ahte lea de-
hálaš láhčit dili nu, ahte álbmot miehtá riikka sáhttá
doaimmahit iežas kultuvrra ja giela. Norggas mii buo-
hkat eallit oktan álbmogin, ja olbmuin geain lea sámi
duogáš, lea riekti ja vuoigatvuohta ovdánahttit iežaset

kultuvrra ja giela. Gielalaš, kultuvrralaš ja servodatlaš
girjáivuohta lea riggodahkan riikii, ja lea dehálaš seai-
lluhit ja viidásit ovdánahttit sámi giela, kultuvrra ja
servodateallima Norgga kulturárbbi oassin. D á t  m i e l -
l a h t t u  oaivvilda leat dehálažžan ja riggodahkan Nor-
gii bisuhit sámi giela, kultuvrra ja servodateallima dain
guovlluin gos sápmelaččat árbevirolaččat leat ássan ja
leamaš.

D á t  m i e l l a h t t u  háliida čujuhit fágaođastusa
ásaheapmái, mas lea stuorát diđolašvuohta eamiál-
bmogiid ja nationála minoritehtaid birra Norggas, ja
dasa ahte leat ráhkaduvvon oahppomearreplána stu-
deanttaide geat váldet oahpaheaddjioahpu. 

D á t  m i e l l a h t t u  háliida deattuhit dan, ahte Ovd-
dádusbellodat garrasit vuostálastá olbmuid vealahit
sohkabeali, oskku, seksuálalaš soju ja čearddalašvuođa
geažil. D á t  m i e l l a h t t u  oaivvilda galgat seailluhit ja
viidásit ovdánahttit sámi giela ja árbevieruid, muhto ii
doarjjo sierravuoigatvuođaid ja vealaheami mat govs-
sáhallet muđui servodaga duogáža geažil.

Hástalusat mánáidgárddiin, 
vuođđooahpahusas ja alit oahpus

L á v d e g o d d i  mearkkaša ahte sámegielat bargiid
váilevašvuohta lea stuorámus hástalus nannet ja ovdá-
nahttit sámi gielaid ja identitehta mánáidgárddis ja
skuvllas. Lea vuorjašuhtti go váilot buorit bargit geat
hálddašit sámegiela ja geain lea sámi kulturáddejupmi
formálalaš fágalaš gealbbu lassin. Stuorra jearru
oahpaheddjiin ja eará bargiin geain leat sámegielat
oahppu, ii leat ođđa ášši, muhto dat lea leamaš bissovaš
hástalus máŋggaid jagiid. 

L á v d e g o d d i  čujuha dasa ahte olu oahppit vállje-
jit eret sámegiela joatkkaskuvllas. Dat dahká ahte unnit
oahppit sáhttet ohcat, ja háliidit ohcat, alit ohppui sá-
megielas dahje sámegillii. Go nu unnán vuosttaš- ja
nubbisámegielagat čađahit joatkkaskuvlla, de eai šatta
doarvái studeanttat buot daidda oahppofálaldagaide
main gáibiduvvo sámegielat gealbu. Dát guoská erenoa-
mážit sámi oahpaheaddjioahpuide. L á v d e g o d d i  mi-
eđiha ahte go lea stuorra jearru sámi giellagealbbus
maiddái eará surggiin, nugo dearvvašvuođa- ja sosiála-
suorggis, medias ja almmolaš hálddašeamis, de olusat
heitet oahpaheaddjin mii fas nanne rekrutterendárbbu.

L á v d e g o d d i  mearkkaša ahte lea maiddái váttis
rekrutteret olbmuid fágalaš virggiide sámegielas univer-
sitehta- ja allaskuvlasuorggis, mii fas dagaha heajos
rekrutterema sihke sámi mánáidgárdeoahpaheaddji-
ohppui ja oahpaheaddjiohppui ja unnán sámegiel-
oahpaheddjiid.

L á v d e g o t t i  e a n e t l o h k u ,  B a r g i i d b e l l o -
d a g a ,  O l g e š b e l l o d a g a ,  G u o v d d á š b e l l o d a g a ,
S o s i a l i s t t a l a š  G u r u t b e l l o d a g a ,  R u o k s a d a  j a

G u r u t b e l l o d a g a  m i e l l a h t u t ,  čujuha dasa ahte
váilu olu sámi giellagealbu buot surggiin, sihke mánáid-
gárddis, skuvllas, alit oahpus ja muđui almmolaš suorg-
gis. Lea stuorra hástalus go seamma olbmot
geavahuvvojit máŋgga suorggis iešguđet bargguide.
E a n e t l o h k u  čujuha dasa ahte dán ferte čoavdit guh-
kesáigge ja plánalaš barggu ja buori ovttasbarggu bokte
surggiid rastá.

L á v d e g o d d i  čujuha dasa ahte dieđáhusas deat-
tuhuvvo, ahte lea stuorra jearru oahpaheddjiin ja
muđui bargiin geain lea sámegiel oahppu, muhto eai
oahpahuvvo doarvái gokčat dárbbu mánáidgárddis ja
skuvllas. Sámediggi válddaha iežas mearkkašeamis
gelbbolaš bargiid váilevašvuođa gealbokriisan mii lea
miehtá riikka. 

L á v d e g o t t i  e a n e t l o h k u ,  B a r g i i d b e l l o -
d a g a ,  O l g e š b e l l o d a g a ,  G u o v d d á š b e l l o d a g a ,
S o s i a l i s t t a l a š  G u r u t b e l l o d a g a ,  R u o k s a d a  j a
G u r u t b e l l o d a g a  m i e l l a h t u t , čujuha máŋggaid
gulaskuddanásahusaide geat čujuhit dasa ahte gealbo-
váilevašvuohta earret eará boahtá das go olu sámegiel
oahppit eai čađat joatkkaskuvlla. E a n e t l o h k u  čujuha
Sámedikki mearkkašeapmái mas deattuhuvvo ahte
dakkár doaibmabijuid čađaheapmi mat dagahit ohp-
piid sámegielagin vuođđoskuvlamannolagas ja maŋŋá
vuođđooahpahusa, leat stuorámus ja deháleamos vuo-
git sihkkarastin dihtii boahttevaš rekrutterema ja gelb-
bolašvuođa. 

L á v d e g o t t i  S o s i a l i s t t a l a š  G u r u t b e l l o -
d a g a ,  R u o k s a d a  j a  G u r u t b e l l o d a g a  m i e l l a h -
t u t  ovddidit dákkár árvalusa:

«Stuorradiggi bivdá ráđđehusa máhccat ruovtto-
luotta plánain, mii lea ráhkaduvvon ovttas bealálaččai-
guin bargoeallimis ja Sámedikkiin, das mo sáhttá
rekrutteret eanet oahpaheddjiid ja fágaoahpaheddjiid
geain lea sámi duogáš, ja doaibmabijuid fátmmastit ja
doalahit sámegielat bargiid geain leat eahpeformálalaš
gealbu, ovdamearkka dihtii joatkkaoahpu bokte fitno-
dagas.»

L á v d e g o t t i  O l g e š b e l l o d a g a  j a  G u r u t b e l -
l o d a g a  m i e l l a h t u t  čujuhit dasa sámi kultuvra lea
erenoamáš ja dahká Norgga ja Eurohpá gelddolažžan ja
máŋggabealagin. Sámi giella ja kultuvra gullet lávga ok-
tii, ja gielalaš fápmu badjána sis geat geavahit giela.
Danne lea dehálaš ahte sihkkarastojuvvojit buorit rám-
maeavttut sámegielaide, ja ahte vejolašvuohta oahppat
sámegiela nannejuvvo. 

Buorre giellaoahpahanfálaldat sámegillii lea de-
hálaš vai Norga boahtteáiggis galgá sáhttit fállat bál-
valusaid sámi álbmogii iežas gillii. Lea dárbu sámegielat
bargiide dearvvašvuođasuorggis, politiijain ja mánáid-
gárddiin ja skuvllain, muhto dál leat stuorra hástalusat

nagodit rekrutteret doarvái olbmuid geain leat sihke fá-
galaš relevánta gealbu ja sámi giellagealbu muhtun
osiin riikkas. 

D á t  m i e l l a h t u t  oidnet ahte servodat sáhttá
bárttáskaddat, ii ge nagot rekrutteret doarvái sámegie-
lat bargiid mánáidgárddiide ja skuvllaide, ja dien láhkai
láivuda vejolašvuođaid geavahit ja oahppat sámegielas
bajásšattadettiin. Dat fas sáhttá dagahit stuorát rekrut-
terenváttisvuođaid boahtteáiggis. Vai eastada dákkár
ovdáneami, de lea dehálaš fuolahit ahte eanemus lági
mielde olbmot ožžot sámegieloahpahusfálaldaga mán-
nán jo, ja ahte fálaldat lea buorre olles skuvlamannola-
gas.

Dasa lassin oaivvildit d á t  m i e l l a h t u t  ahte ferte
viidát geavahit váikkuhangaskaomiid nannen dihtii sá-
megiela Norggas ja Sámis. Dása gullá sihkkarastit sámi
mánáide eanet girjjiid, spealuid, digitála lávddiid ja
filmmaid iežaset gillii. Dása gullá maiddái doarjut sáme-
gielat musihkkáriid ja láhčit dili geavahit eanet almmu-
handoarjaga norgga ja sámi musihkkii.

MÁNÁIDGÁRDI

L á v d e g o t t i  e a n e t l o h k u ,  B a r g i i d b e l l o -
d a g a ,  O l g e š b e l l o d a g a ,  G u o v d d á š b e l l o d a g a ,
S o s i a l i s t t a l a š  G u r u t b e l l o d a g a ,  R u o k s a d a  j a
G u r u t b e l l o d a g a  m i e l l a h t u t , mearkkaša ahte Sá-
mediggi oaivvilda mánáidgárddiid dálá rámmaplána
lea hástalussan sámi mánáidgárddiide. Sámi mánáid-
gárddit leat áibbas dehálaččat sámi servodahkii, ja vai
Norga galgá sáhttit ollašuhttit iežas vuoigatvuođaid
seailluhit sámi giela ja kultuvrra. E a n e t l o h k u  čujuha
dasa ahte mánáidgárddit leat dehálaččat mánáid sámi
giela ja kultuvrra ovdáneapmái ja máhttui. Viidásit giel-
laoahpaheami vuođđu biddjo mánáidgárddis.

L á v d e g o t t i  B a r g i i d b e l l o d a g a  j a
G u o v d d á š b e l l o d a g a  m i e l l a h t u t  čujuhit dasa
ahte ráđđehusa mihttomearri lea buorre sámegieloah-
pahus mánáidgárddiin ja skuvllain vai sámegielat gal-
get bissut ja olahit eanet olbmuide. D á t  m i e l l a h t u t
oaivvildit gávdnot geavatkeahtes vejolašvuohta vai ea-
net mánát ožžot sámi mánáidgárdefálaldaga, ahte
eambbosat válljejit oahpahusa sámegielas ja sámegillii.
Danne čujuhit d á t  m i e l l a h t u t  Hurdal-julggaštusa ái-
gumuššii loktet sámi mánáidgárdesajiid logu.

L á v d e g o t t i  O l g e š b e l l o d a g a ,  R u o k s a d a  j a
G u r u t b e l l o d a g a  m i e l l a h t u t  ovddidit dákkár ár-
valusa:

«Stuorradiggi bivdá ráđđehusa árvvoštallat doai-
bmabijuid mat sáhttet leat mielde nannemin sámi
mánáidgárddiid fálaldagaid hivvodaga ja kvalitehta, ja
máhccá ruovttoluotta Stuorradiggái heivvolaš láhkai.
Árvvoštallan galgá fátmmastit sihke dálá praksisa,

mánáidgárddi rámmaplána ja mánáidgárdelága. Sáme-
diggi galgá váldot mielde bargui.»

VUOĐĐOOAHPAHUS 
L á v d e g o d d i  mearkkaša ahte olusat heitet sámi

giellaoahpaheamis, ja ahte menddo stuorra oassi ohp-
piin geain lea sámegiella giellan, sihke sámegiella 1 ja 2
gitta 4 rádjai, heitet oahppomannolagas. Oahppit geain
lea sámegiella 2 gitta 4, vásihit noađđin go sámegiel-
oahpahus mielddisbuktá eanet skuvlatiimmaid, ja l á v -
d e g o d d i  čujuha dasa ahte dat leat hástalus man ferte
váldit duođas.

L á v d e g o t t i  e a n e t l o h k u ,  B a r g i i d b e l l o -
d a g a ,  G u o v d d á š b e l l o d a g a  j a  R u o k s a d a
m i e l l a h t u t , mearkkaša ahte máŋgasat geat leat
buktán gulaskuddanárvalusaid lávdegoddái, čujuhit
hástalusaide mat gusket váilevaš sámegiel oahppo-
neavvuide. Lea dehálaš sihkkarastit ahte sámi ohppiin
leat sámegiel oahpponeavvut mat čuvvot gustovaš oa-
hppoplánabuktosa. 

L á vd e g o t t i  B a r g i i d b e l l o d a g a  j a
G u o vd d á š b e l l o d a g a  m i e l l a h t u t  háliidit deat-
tuhit ahte jagiin 2020–2022 lea juolluduvvon 15 milj.
kruvnna sámi oahpponeavvuid buvttadeapmái fá-
gaođastusa geažil, ja čujuha Prop. 1 S (2022–2023) mas
ráđđehus árvalii juolludit vel 6 milj. kruvnna dán ul-
bmilii.

L á v d e g o t t i  S o s i a l i s t t a l a š  G u r u t b e l l o -
d a g a ,  R u o k s a d a  j a  G u r u t b e l l o d a g a  m i e l l a h -
t u t  mearkkašit man fuolastuvvan Sámediggi lea
ohppiid vejolašvuođaide šaddat sámegielagin vuođđo-
ja joatkkaoahpahusas. D á t  m i e l l a h t u t  čujuhit das
ahte eanaš mánáid árgabeaivvis lea okta oassi skuvla ja
okta oassi SAÁO ja oaivvildit leat dehálažžan ahte sámi
gielas ja kultuvrras lea lunddolaš ja integrerejuvvon
sadji maiddái doppe. D á t  m i e l l a h t u t  čujuhit Fága-
lihtu mearkkašeapmái mas háliidit eanet sámi giella- ja
kulturmáhtu mánáid- ja nuoraidbargiide vai sáhttet
gaskkustit mánáidgárddiid ja SAÁO rámmaplána ái-
gumušaid, ja oahppoplánaid bajitoassi loktejuvvo ov-
dan.

D á t  m i e l l a h t u t  oaivvildit galgat vuoruhit
vuoruhansurggiid mat galget sihkkarastit ahte leat álkit
beassat ja bivnnuhat álgit sámi oahpahusfálaldagaide.
D á t  m i e l l a h t u t  čujuhit Skuvllaid riikkalihtu gulas-
kuddanvástádussii mas árvalit nannosat vuoruheami
olahan dihtii sámi giellaoahpaheami mihttomeriid, ja
ovddidit dákkár árvalusa:

«Stuorradiggi bivdá ráđđehusa máhccat ruovtto-
luotta Stuorradiggái árvalusain mo sáhttá nannet sámi

oahpahusa dainna lágiin ahte dahká sámi SAÁO nuvt-
tán ja geahpedit hattiid sámi mánáidgárddiin.»

L á v d e g o t t i  S o s i a l i s t t a l a š  G u r u t b e l l o -
d a g a ,  R u o k s a d a  j a  G u r u t b e l l o d a g a  m i e l l a h -
t u t  čujuhit Sámedikki mearkkašeapmái ahte lea dárbu
nationála fierpmádahkii skuvllaid gaskkas main leat
sámi oahppit: 

«Skolens doble mandat, å danne og å utdanne, gjel-
der selvsagt også for samisk skole. Det innebærer blant
annet at et opplæringstilbud i særlig samisk som er et
dannelsesfag, men også opplæring i de øvrige fagene,
skal gis på grunnlag av de samiske kulturverdiene. På
grunnlag av dette viktige prinsippet, ser Sametinget
behov for å etablere et nasjonalt nettverk blant skoler
med stor andel samiske elever for å dele erfaringer og
sammen utvikle den samiske skolen. Et slikt nettverk
ville også kunne være nyttig for de mange lærere utenfor
forvaltningsområdet, som ikke har et samisk fagmiljø å
samarbeide og å støtte seg på og føler på belastningen
om å være alene innenfor sitt fagfelt. Sametinget finan-
sierer et nettverk for samiske lærere, NetSam. Sametin-
get foreslår at departementet påser at NetSam blir en
del av dette nasjonale nettverket.»

(«Skuvlla duppal mandáhta, ávdnet ja oahpahit,
gusto dieđusge maiddái sámi skuvlii. Dat mearkkaša
earret eará ahte oahpahusfálaldat erenoamážit sáme-
giela mii lea ávdnenfága, muhto maiddái oahpahus eará
fágain, galgá addojuvvot sámi kulturárvvuid vuođul.
Dán dehálaš prinsihpa geažil oaidná Sámediggi dárbbu
ásahit nationála fierpmádaga daid skuvllaid gaskkas
main stuorra oassi leat sámi oahppit, lonohallan dihtii
vásáhusaid ja ovddidan dihtii sámi skuvlla ovttas.
Dakkár fierpmádat livččii maid ávkkálaš daid ollu
oahpaheddjiide olggobealde hálddašanguovllu, main ii
leat sámi fágabiras mainna sáhtášii ovttasbargat ja mii
sáhtášii leat doarjjan, ja mat vásihit noađđin okto doai-
bmat iežaset fágasuorggis. Sámediggi ruhtada sámi
oahpaheddjiid fierpmádaga, NetSam. Sámediggi
evttoha ahte departemeanta bearráigeahččá ahte Net-
Sam šaddá oassin dán nationála fierpmádagas.»)

D á t  m i e l l a h t u t  ovddidit dan vuođul dákkár ár-
valusa: 

«Stuorradiggi bivdá ráđđehusa máhccat ruovtto-
luotta Stuorradiggái nationála fierpmádatplánain
skuvllaid várás main leat sámi oahppit.»

JOATKKASKUVLA

L á v d e g o d d i  mearkkaša stuorra dárbbu mánáid-
gárdeoahpaheddjiide ja oahpaheddjiide ja čujuha dasa
ahte dáid oahpuid rekrutterenvuođđu biddjo joatkka-
oahpahusas. L á v d e g o d d i  čujuha Dieđ. St. 14 (2022–
2023) Utsyn over kompetansebehovet i Norge, 5.4. ka-
pihttalii Doaibmabijut:

«Regjeringen vil vurdere om det er behov for tiltak
for å øke fullføringsgraden for videregåendeelever i
Nord-Norge, herunder om det er tilstrekkelig fleksibili-
tet i regelverket for videregående opplæring til å ivareta

ulike regionale behov, for eksempel i fylkeskommuner
med liten ungdomsbefolkning og store avstander.»

(«Ráđđehus áigu árvvoštallat lea go dárbu doaibma-
bijuide loktet joatkkaskuvlaohppiid čađahangráda
Davvi-Norggas, dása gullá árvvoštallat lea go joatkka-
oahpahusa njuolggadusat doarvái heivehuvvon áim-
mahuššat iešguđet regionála dárbbuid, ovdamearkka
dihtii fylkkagielddain gos lea unna nuorraálbmot ja
stuorra gaskkat.»)

L á vd e g o t t i  O l g e š b e l l o d a g a  j a  G u r u t b e l -
l o d a g a  m i e l l a h t u t  čujuhit dasa ahte fylkkagielddas
skuvlaeaiggádin lea ovddasvástádus systemáhtalaččat
ja plánalaččat bargat vai eanemus lági mielde oahppit
čađahivčče ja ceavzzášedje joatkkaskuvlla. D á t  m i e l -
l a h t u t  čujuhit dasa ahte buot gielddain ja fylkkagield-
dain lea erenoamáš ovddasvástádus das ahte sámi
oahppit ožžot kvalitatiiva buori oahpahusfálaldaga.
Erenoamážit lea skuvllain hálddašanguovllus stuorra
ovddasvástádus. D á t  m i e l l a h t u t  čujuhit dasa ahte
heaitin joatkkaoahpahusas máinnašuvvo hástalussan,
ja lea ovttaoaivilis dasa. D á t  m i e l l a h t u t  oaivvildit
dárbun nannet sámi gealbobirrasiid ja addit eanet ohp-
piide gealbobirasfálaldaga. D á t  m i e l l a h t u t  čujuhit
Hábmera suohkanii ja Knut Hamsun joatkkaskuvlii ja
oaivvildit leat dárbbašlažžan árvvoštallat ásahit eanet
sámi profiilaskuvllaid main lea nana sámegielat biras.
D á t  m i e l l a h t u t  oaivvildit dehálažžan ahte departe-
meanta ovttas Sámedikkiin árvvoštallá mo stáhta
sáhttá veahkehit dáinna. Profiilaskuvllat fálašii ohppii-
de sihke hálddašanguovllus ja dan olggobealde sámi gi-
ellagealbbu ja kultuvrra fysalaš ja digitála oahpahusa
kombinašuvnna bokte ja áigodagaid mielde hospite-
ren. D á t  m i e l l a h t u t  čujuhit dasa man dehálaš lea
ahte ohppiin geat servet digitála oahpahussii, lea oa-
hpaheaddji dahje assisteanta iežas fysalaš oahppanbir-
rasis. 

ALIT OAHPPU

L á v d e g o t t i  e a n e t l o h k u ,  B a r g i i d b e l l o -
d a g a ,  O l g e š b e l l o d a g a ,  G u o v d d á š b e l l o d a g a ,
S o s i a l i s t t a l a š  G u r u t b e l l o d a g a ,  R u o k s a d a  j a
G u r u t b e l l o d a g a  m i e l l a h t u t , oaivvilda ahte
eambbosiidda galgá addot vejolašvuohta váldit sámegi-
elat oahpaheaddjioahpu, dahje sámegiela oassin
oahpaheaddjioahpus, ja lohkat sámegiela alit dásis.
E a n e t l o h k u  mearkkaša ahte unnán olbmuin lea
doarvái gealbu joatkkaoahpahusas ceavzit alit oahpu
sámegillii, ja ahte dát dahká váttisin rekrutteret doarvái
studeanttaid sámi oahpaheaddjioahpuide ja oahpuide
sámi gielas ja kultuvrras. 

E a n e t l o h k u  háliida deattuhit ahte leat álggahuv-
von máŋga ođđa sámegielfálaldaga alit oahpu maŋimuš
jagiin, earret eará mátta- ja julevsámegiel vuođđoskuv-
laoahpaheaddjioahppu Davvi universitehtas, ja e a -
n e t l o h ku  lea ilus dáinna. E a n e t l o h k u  čujuha dasa

ahte eanet fálaldagat sáhtášedje leat okta dehálaš doai-
bmabidju olahit eambbosiidda, ja čujuha dán okta-
vuođas ráđđehusa gáiddus- ja heivehuvvon oahpahusa
vuoruheapmái miehtá riikka.

L á v d e g o t t i  S o s i a l i s t t a l a š  G u r u t b e l l o -
d a g a ,  R u o k s a d a  j a  G u r u t b e l l o d a g a  m i e l l a h -
t u t  čujuhit Sámi allaskuvlla gulaskuddanvástádussii
mii deattuha ahte váilevaš máhttu sámi diliid birra
oahppovuogádagas lea hástalussan, ja allaskuvla ohcala
vuđolat stáhtusválddaheami iešguđet doaibmabijuin
mat leat álggahuvvon dán suorggis. D á t  m i e l l a h t u t
oaivvildit leat hui duođalažžan ahte sámi servodagas
váilot pedagogat ja eará dehálaš bargit mat leat dárb-
bašlaččat sihkkarasit sámi mánáidgárddiid ja skuvllaid
bisuheami, ja sihkkarastit sámi álbmogii buriid bálvalu-
said. D á t  m i e l l a h t u t  dorjot Sámedikki árvvoštalla-
ma das ahte juolludeamit universitehtaide ja
allaskuvllaide main leat sámegiel oahppofálaldagat, fer-
tejit lasihuvvot vai huksešii nana ja stáđuhis sámi fága-
birrasiid mat fas sáhttet nannet oahppofálaldagaid.

D á t  m i e l l a h t u t  dorjot Sámi allaskuvlla sávalda-
ga nannet Sámi ofelaččaide ortnega. Vašši cealkámušat
sápmelaččaid vuostá ja sápmelaččaid cielaheapmi lea
stuorra servodatváttisvuohta Norggas, ja Sámi ofe-
laččat-ortnet lea dehálaš eastadit dán, ja d á t  m i e l -
l a h t u t  ovddidit dákkár árvalusa:

«Stuorradiggi bivdá ráđđehusa máhccat ruovtto-
luotta Stuorradiggái plánain mo galgá nannet Sámi
ofelaččaid ortnega.»

L á v d e g o t t i  O l g e š b e l l o d a g a  m i e l l a h t u t
čujuhit dasa ahte Bondevik II-ráđđehus ásahii Sámi
ofelaččat-ortnega, ja d á t  m i e l l a h t u t  leat mielas nan-
net ortnega. 

L á v d e g o t t i  G u r u t b e l l o d a g a  m i e l l a h t t u
mearkkaša ahte lea hástalus oažžut doarvái ohcciid alit
oahpuide sámegielas, ja ahte dát áitá oahppofálaldaga
ja nu maiddái rekrutteret bargiid geain lea sámegiel
gealbu, boahtteáiggis. Ovdamearkka dihtii mearridii
UiT Norgga árktalaš universitehta 2023 njukčamánus
ahte sámi buohccidivššároahppu Sámi allaskuvllas
Guovdageainnus ii galgga dattetge álggahuvvot, danne
go ledje menddo unnán ohccit. Sámi buohccidivššároa-
hppu álggahuvvui 2021:s ja galggai veahkehit gokčat
stuorra dárbbu sámegielat buohccedivššáriidda ja eará
dearvvašvuođabargiide. 

D á t  m i e l l a h t t u  čujuha dasa ahte lea stuorra
dárbu allaoahppan bargiide geat máhttet sámegiela, vai
sáhttá fállat sámi álbmogii buori fálaldaga iežaset gillii.
Jus ii sáhte geavahit sámegiela go gulahallá almmolaš
ásahusaiguin, muhto bággehallo geavahit dárogiela
buot almmolaš gulahallamiin, de dat geahpeda sáme-
giela geavaheami servodagas ja giela ovdáneami.

D á t  m i e l l a h t t u  oaivvilda beroštumi oahpahit
allaoahppan bargoveaga mii máhttá sámegiela, galgá
deattuhuvvot garrasit, ja ahte oahppofálaldagat fertejit
oažžut áiggi sajáiduvvat vai geasuhit ohcciid. Dalle dat
dárbbašit buot studeanttaid maid sáhttá rekrutteret, ja
einnostahttivuođa das ahte oahppu álgá juohke jagi.

Eará bealit main lea mearkkašupmi 
sámi gillii ja giellagelbui mánáidgárddis, 
skuvllas ja alit oahpus

L á v d e g o d d i  čujuha dasa ahte dieđáhusas
čilgejuvvojit eará proseassat main lea mearkkašupmi
daidda eará fáttáide maid dieđáhus máinnaša. L á v d e -
g o d d i  diehtá ahte Máhttodepartemeanta ja Sámediggi
leat ráđđádallan ođđa oahpahuslága árvalusas. L á v d e -
g o d d i  mearkkaša ahte eai boahtán ovttaoaivilvuhtii
olles láhkaárvalusas, ja ahte Sámediggi ii doarjjo ođđa
oahpahuslága. L á v d e g o d d i  čujuha Prop. 57 L (2022–
2023) Lov om grunnskoleopplæringa og den vidare-
gåande opplæringa (opplæringslova) ja Stuorradikki
meannudeapmái 2023 giđa, gč. Árv. 441 L (2022–2023).

SÁMI GIRJJÁLAŠVUOHTA

L á v d e g o t t i  S o s i a l i s t t a l a š  G u r u t b e l l o -
d a g a  j a  R u o k s a d a  m i e l l a h t u t  oaivvildit girj-
jálašvuođa leat dehálaš oassi giela bisuheamis ja viidásit
ovdánahttimis. Girjjálašvuođa bokte oahppá čállingie-
la, muhto dat lea maiddái dehálaš gáldu seailluhit his-
torjjá ja kultuvrra, ja viidásit ovdánahttit kultuvrra. Sámi
girjjálašvuohta lea sorjavaš ealli ja aktiivvalaš čálli- ja
gaskkusteaddjibirrasis. Lea dárbu nannet sámi lágádu-
said vai sihkkarastá ahte dat leat dehálaš reaidun nan-
net sámi kultuvrra. Guhkit áigge váilevaš ruhtadeapmi
lea dál dagahan ahte váilot olu sámi oahpponeavvut,
juoga mii fas dagaha heajut oahpahusfálaldaga sámi
ohppiide. D á t  m i e l l a h t u t  oaivvildit dán leat hui
duođalažžan ja doarju forleggerforeningen oaivila ahte
lea dárbu nannet doarjaga sámi lágádusaide ja sámi
čálliide.

Gielda- ja hálddahuslávdegotti 
cealkámuš

 Gielda- ja hálddahuslávdegoddi čujuha oahpahus-
ja dutkanlávdegotti árvalusa álgoevttohussii mii guoská
Dieđ. St. 13 (2022–2023) Sámi giella, kultuvra ja servodat-
eallin. Gelbbolašvuohta ja rekrutteren mánáidgárddis,
vuođđooahpahusas ja alit oahpus birra.

Lávdegoddi čujuha iežas bellodagaid mearkkaše-
miide oahpahus- ja dutkanlávdegotti áššemeannudea-
mis, eai ge das leat eanet mearkkašeamit.

Unnitlogu árvalus
Olgešbellodaga, Sosialisttalaš Gurutbellodaga, Ruok-
sada ja Gurutbellodaga árvalus:

Árvalus 1

Stuorradiggi bivdá ráđđehusa árvvoštallat doai-
bmabijuid mat sáhttet leat mielde nannemin sámi
mánáidgárddiid fálaldagaid hivvodaga ja kvalitehta, ja
máhccá ruovttoluotta Stuorradiggái heivvolaš láhkai.
Árvvoštallan galgá fátmmastit sihke dálá praksisa,
mánáidgárddi rámmaplána ja mánáidgárdelága. Sáme-
diggi galgá fátmmastuvvot bargui.

Sosialisttalaš Gurutbellodaga, Ruoksada ja Gurutbel-
lodaga árvalus:

Árvalus 2

Stuorradiggi bivdá ráđđehusa máhccat ruovttoluot-
ta plánain, mii lea ráhkaduvvon ovttas bealálaččaiguin
bargoeallimis ja Sámedikkiin, das mo sáhttá rekrutteret
eanet oahpaheddjiid ja fágaoahpaheddjiid geain lea
sámi duogáš, ja doaibmabijuid fátmmastit ja doalahit
sámegielat bargiid geain leat eahpeformálalaš gealbu,
ovdamearkka dihtii joatkkaoahpu bokte fitnodagas.

Árvalus 3

Stuorradiggi bivdá ráđđehusa máhccat ruovttoluot-
ta Stuorradiggái nationála fierpmádatplánain skuvllaid
várás main leat sámi oahppit.

Árvalus 4

Stuorradiggi bivdá ráđđehusa máhccat ruovttoluot-
ta Stuorradiggái plánain mo galgá nannet Sámi ofe-
laččaid ortnega.

Sosialisttalaš Gurutbellodat ja Ruoksada árvalus:

Árvalus 5

Stuorradiggi bivdá ráđđehusa máhccat ruovttoluot-
ta Stuorradiggái árvalusain mo sáhttá nannet sámi
oahpahusa dainna lágiin ahte dahkat sámi SAÁO nuvttá
ja geahpedit hattiid sámi mánáidgárddiin.

Lávdegotti ráva
Lávdegotti rávvaga ovddida oktasaš lávdegoddi. 

L á v d e g o t t i s  eai leat muđui mearkkašeamit,
čujuha dieđáhussii ja rávve Stuorradikki dahkat dákkár

m e a r r á d u s a :

Dieđ. St. 13 (2022–2023) – Sámi giella, kultuvra ja ser-
vodateallin – gelbbolašvuohta ja rekrutteren mánáid-

gárddis, vuođđooahpahusas ja alit oahpus – čuovvu bea-
vdegirjji.

Oslo, oahpahus- ja dutkanlávdegottis, miessemánu 25.b. 2023

Hege Bae Nyholt Maren Grøthe

jođiheaddji sátnejođiheaddji

	Hástalusat mánáidgárddiin, vuođđooahpahusas ja alit oahpus
	Lávdegoddi mearkkaša ahte sámegielat bargiid váilevašvuohta lea stuorámus hástalus nannet ja ovdánahttit sámi gielaid ja identitehta mánáidgárddis ja skuvllas. Lea vuorjašuhtti go váilot buorit bargit geat hálddašit sámegiela ja geai...
	Lávdegoddi čujuha dasa ahte olu oahppit válljejit eret sámegiela joatkkaskuvllas. Dat dahká ahte unnit oahppit sáhttet ohcat, ja háliidit ohcat, alit ohppui sámegielas dahje sámegillii. Go nu unnán vuosttaš- ja nubbisámegielagat čađahit...
	Lávdegoddi mearkkaša ahte lea maiddái váttis rekrutteret olbmuid fágalaš virggiide sámegielas universitehta- ja allaskuvlasuorggis, mii fas dagaha heajos rekrutterema sihke sámi mánáidgárdeoahpaheaddjiohppui ja oahpaheaddjiohppui ja unnán...
	Lávdegotti eanetlohku, Bargiidbellodaga, Olgešbellodaga, Guovddášbellodaga, Sosialisttalaš Gurutbellodaga, Ruoksada ja Gurutbellodaga miellahtut, čujuha máŋggaid gulaskuddanásahusaide geat čujuhit dasa ahte gealbováilevašvuohta earret ear...
	Buorre giellaoahpahanfálaldat sámegillii lea dehálaš vai Norga boahtteáiggis galgá sáhttit fállat bálvalusaid sámi álbmogii iežas gillii. Lea dárbu sámegielat bargiide dearvvašvuođasuorggis, politiijain ja mánáidgárddiin ja skuvlla...
	Dát miellahtut oidnet ahte servodat sáhttá bárttáskaddat, ii ge nagot rekrutteret doarvái sámegielat bargiid mánáidgárddiide ja skuvllaide, ja dien láhkai láivuda vejolašvuođaid geavahit ja oahppat sámegielas bajásšattadettiin. Dat f...
	Dasa lassin oaivvildit dát miellahtut ahte ferte viidát geavahit váikkuhangaskaomiid nannen dihtii sámegiela Norggas ja Sámis. Dása gullá sihkkarastit sámi mánáide eanet girjjiid, spealuid, digitála lávddiid ja filmmaid iežaset gillii. D...
	Mánáidgárdi
	Lávdegotti eanetlohku, Bargiidbellodaga, Olgešbellodaga, Guovddášbellodaga, Sosialisttalaš Gurutbellodaga, Ruoksada ja Gurutbellodaga miellahtut, mearkkaša ahte Sámediggi oaivvilda mánáidgárddiid dálá rámmaplána lea hástalussan sámi m...

	Vuođđooahpahus
	Lávdegoddi mearkkaša ahte olusat heitet sámi giellaoahpaheamis, ja ahte menddo stuorra oassi ohppiin geain lea sámegiella giellan, sihke sámegiella 1 ja 2 gitta 4 rádjai, heitet oahppomannolagas. Oahppit geain lea sámegiella 2 gitta 4, vásihi...
	Dát miellahtut ovddidit dan vuođul dákkár árvalusa:

	Joatkkaskuvla
	Lávdegoddi mearkkaša stuorra dárbbu mánáidgárdeoahpaheddjiide ja oahpaheddjiide ja čujuha dasa ahte dáid oahpuid rekrutterenvuođđu biddjo joatkkaoahpahusas. Lávdegoddi čujuha Dieđ. St. 14 (2022– 2023) Utsyn over kompetansebehovet i Nor...

	Alit oahppu
	Lávdegotti eanetlohku, Bargiidbellodaga, Olgešbellodaga, Guovddášbellodaga, Sosialisttalaš Gurutbellodaga, Ruoksada ja Gurutbellodaga miellahtut, oaivvilda ahte eambbosiidda galgá addot vejolašvuohta váldit sámegielat oahpaheaddjioahpu, dahj...
	Eanetlohku háliida deattuhit ahte leat álggahuvvon máŋga ođđa sámegielfálaldaga alit oahpu maŋimuš jagiin, earret eará mátta- ja julevsámegiel vuođđoskuvlaoahpaheaddjioahppu Davvi universitehtas, ja eanetlohku lea ilus dáinna. Eanetlo...
	Dát miellahtut dorjot Sámi allaskuvlla sávaldaga nannet Sámi ofelaččaide ortnega. Vašši cealkámušat sápmelaččaid vuostá ja sápmelaččaid cielaheapmi lea stuorra servodatváttisvuohta Norggas, ja Sámi ofelaččat-ortnet lea dehálaš ...
	Dát miellahttu čujuha dasa ahte lea stuorra dárbu allaoahppan bargiide geat máhttet sámegiela, vai sáhttá fállat sámi álbmogii buori fálaldaga iežaset gillii. Jus ii sáhte geavahit sámegiela go gulahallá almmolaš ásahusaiguin, muhto ...
	Dát miellahttu oaivvilda beroštumi oahpahit allaoahppan bargoveaga mii máhttá sámegiela, galgá deattuhuvvot garrasit, ja ahte oahppofálaldagat fertejit oažžut áiggi sajáiduvvat vai geasuhit ohcciid. Dalle dat dárbbašit buot studeanttaid ...


	Eará bealit main lea mearkkašupmi sámi gillii ja giellagelbui mánáidgárddis, skuvllas ja alit oahpus
	Lávdegoddi čujuha dasa ahte dieđáhusas čilgejuvvojit eará proseassat main lea mearkkašupmi daidda eará fáttáide maid dieđáhus máinnaša. Lávdegoddi diehtá ahte Máhttodepartemeanta ja Sámediggi leat ráđđádallan ođđa oahpahuslág...
	Sámi girjjálašvuohta
	Lávdegotti Sosialisttalaš Gurutbellodaga ja Ruoksada miellahtut oaivvildit girjjálašvuođa leat dehálaš oassi giela bisuheamis ja viidásit ovdánahttimis. Girjjálašvuođa bokte oahppá čállingiela, muhto dat lea maiddái dehálaš gáldu s...
	Gielda- ja hálddahuslávdegotti cealkámuš
	 Gielda- ja hálddahuslávdegoddi čujuha oahpahus- ja dutkanlávdegotti árvalusa álgoevttohussii mii guoská Dieđ. St. 13 (2022–2023) Sámi giella, kultuvra ja servodateallin. Gelbbolašvuohta ja rekrutteren mánáidgárddis, vuođđooahpahusa...
	Lávdegoddi čujuha iežas bellodagaid mearkkašemiide oahpahus- ja dutkanlávdegotti áššemeannudeamis, eai ge das leat eanet mearkkašeamit.



	Unnitlogu árvalus
	Stuorradiggi bivdá ráđđehusa árvvoštallat doaibmabijuid mat sáhttet leat mielde nannemin sámi mánáidgárddiid fálaldagaid hivvodaga ja kvalitehta, ja máhccá ruovttoluotta Stuorradiggái heivvolaš láhkai. Árvvoštallan galgá fátmmast...
	Stuorradiggi bivdá ráđđehusa máhccat ruovttoluotta plánain, mii lea ráhkaduvvon ovttas bealálaččaiguin bargoeallimis ja Sámedikkiin, das mo sáhttá rekrutteret eanet oahpaheddjiid ja fágaoahpaheddjiid geain lea sámi duogáš, ja doaibma...
	Stuorradiggi bivdá ráđđehusa máhccat ruovttoluotta Stuorradiggái nationála fierpmádatplánain skuvllaid várás main leat sámi oahppit.
	Stuorradiggi bivdá ráđđehusa máhccat ruovttoluotta Stuorradiggái plánain mo galgá nannet Sámi ofelaččaid ortnega.
	Stuorradiggi bivdá ráđđehusa máhccat ruovttoluotta Stuorradiggái árvalusain mo sáhttá nannet sámi oahpahusa dainna lágiin ahte dahkat sámi SAÁO nuvttá ja geahpedit hattiid sámi mánáidgárddiin.

	Lávdegotti ráva
	Lávdegotti rávvaga ovddida oktasaš lávdegoddi.
	Dieđ. St. 13 (2022–2023) – Sámi giella, kultuvra ja servodateallin – gelbbolašvuohta ja rekrutteren mánáidgárddis, vuođđooahpahusas ja alit oahpus – čuovvu beavdegirjji.



